
осподине Рикер, по десет го-
дини повторно сте во Репу-
блика Македонија. Во тој пе-
риод од десет години, колку 

внимателно го следевте развојот 
на ситуацијата во Република 
Македонија?

- Од Скопје заминав за Вашингтон во 
1999 година каде што бев заменик- 
портпарол во Стејт Департментот, 
што значи дека со големо внимание 
ги следев настаните во Македонија и 
во целиот регион и одржував контак-
ти со многу пријатели одовде. Имав 
средби со македонските дипломати 
во САД и со официјални гости, меѓу 
кои и со претседателот Трајковски. 

Кризата во 2001 година беше тема 
која во тоа време честопати беше 
дискутирана на дневните брифинзи 
на Стејт Департментот. Се разбира, 
имаше и многу други прашања за це-
лиот свет кои, исто така, бараа соо-
дветно внимание. 

Дали можете да направите спо-
редба на Република Македонија 
денес и во периодот пред десет го-
дини, пред да заминете?

- Има одредени промени, но мно-
гу работи се зачудувачки слич-
ни. Се разбира дека како дипло-
мат ја следам политиката и сметам 
дека политичката атмосфера во го-

лема мера е иста: два блока кои се 
цврсто спротивставени еден на друг 
и тенденција на сè да се гледа низ 
призмата на партиска припадност. 
Се добива впечаток дека политика-
та сè уште доминира во вашите жи-
воти овде и централната власт и по-
натаму игра огромна улога во секоја 
сфера од животот. Македонија на-
прави напредок во овие осум години 
по кризата во 2001 и ги поздравувам 
напорите за создавање атмосфера 
на еднаквост и прифаќање на раз-
личноста. Се разбира, македонски-
от народ сè уште е најголемото бо-
гатство на оваа земја – создава бо-
гати култури, добар хумор и одлич-
на храна! 

ексклузивно Интервју со г. Филип Рикер,
амбасадор на САД во Република Македонија

Со задоволство очекуваме да ја 
поздравиме Македонија како полноправна

членка на НАТО



Кога замина Џорџ Буш и кога Ба-
рак Обама дојде на власт имаше 
дебата во Република Македонија 
за можната промена во амери-
канската политика кон Репу-
блика Македонија. Колкава е 
веројатноста да дојде до ова? 

- Дебатата ни беше чудна, но 
сфаќам дека промените на власта 
во Македонија честопати значеа ра-
дикални промени во однос на персо-
налот и политиката на вашата земја. 
Тоа не е случај и во САД каде што 
поголемиот дел од власта не е по-
литички определена и надвореш-
ната политика се развива врз осно-
ва на перцепциите за нашата без-
бедност, нашиот просперитет и на-
шите трајни вредности. САД ја од-
ржуваат цврстата поддршка за 
Македонија од нејзиното добивање 
на независност и администрацијата 
на Обама покажа дека нема про-
мена во нашата политика за регио-
нот или за Македонија. Претседате-
лот даде цврста изјава за поддршка 
на Македонија на НАТО-самитот 
во Стразбур/Келн. Ние енергично 
работиме за истите цели во ман-
датот на секоја последователна 
администрација на САД досега, без 
разлика дали е таа републиканска 
или демократска: силна, проспери-
тетна, демократска, мултиетничка 
држава, интегрирана во евроатлант-
ската заедница. Доколку и македон-
ската влада ги одржува овие исти 
цели, тогаш јас апсолутно не гледам 
никаква промена. 

И покрај фактот што Македонија 
ги исполни сите критериуми за 

најуспешната алијанса во модерно 
време и начинот на кој таа го одржу-
ва мирот во Европа – е принципот 
на солидарност и консензус. НАТО 
не претставува брак од интерес во 
кој лесно се стапува и дебатата за 
членството на Македонија, или, Ак-
циониот план за членство во НАТО 
за Грузија и Украина, на пример, не 
треба да се гледаат низ тесна поли-
тичка призма. Како што рече претсе-
дателот Обама, со задоволство оче-
куваме да ја поздравиме Македонија 
како полноправна членка. Во крајна 
линија, и НАТО ќе излезе од овие 
предизвици уште поцврст.     

По мала пауза во преговорите за 
спорот за името под покровител-
ство на г. Метју Нимиц, овој месец 
гледаме дека процесот на прего-

влез во НАТО, сепак, не добивме 
покана за членство на самитот во 
Букурешт, едноставно заради спо-
рот наметнат од нашиот јужен со-
сед во однос на нашето уставно 
име. Дали сметате дека ветото на 
Грција му дава друга димензија 
на начинот на кој функционира 
НАТО? Дали тоа се смета како по-
раз на НАТО?

 - Многу жалиме што на Македонија 
не и беше понудено членство на 
самитот во Букурешт. Се разби-
ра дека постојат различни мислења 
во самата алијанса за аспектите 
на ова прашање, но НАТО работи 
на нив. Еден од најголемите прин-
ципи на НАТО-алијансата заради 
што многумина сметаат дека таа е 

1. од помла-
дите дено-
ви, амбасадо-
рот и госпоѓа 
рикер за вре-
ме на берба 
на јаболка во 
резиденци-
јата на заме-
никот шеф на 
мисијата на 
сад, будим-
пешта

2. амбасадо-
рот рикер во 
мисија за вре-
ме на служ-
бата во ирак 
како совет-
ник на амба-
садорот на 
сад, г. рајан 
крокер

вори е интензивиран. Како ја оце-
нувате позицијата на Република 
Македонија во процесот на прего-
вори?  

- Сметам дека вашите лидери имаат 
реална можност да постигнат напре-
док во врска со ова прашање. Да би-
деме искрени повеќе немате избори 
на повидок. Премиерот и Владата 
имаат силен мандат да донесуваат 
одлуки кои се бараат од едно лидер-
ство и тој ја има поддршката на сите 
политички партии за решавање на 
ова прашање. Многу сме задоволни 
што Владата на Македонија вложу-
ва сериозен ангажман во обновени-
от процес олеснуван од ООН и амба-
садорот Нимиц. Македонија мора да 
покаже решителност од своја стра-
на за да не се одолговлекува ова 
прашање и за следната година.

Која е Вашата позиција за  тужба-
та која Република Македонија ја 
поднесе во Хашкиот суд против 
Грција?  

- Јас имам свое мислење, а на Вла-
дата на Македонија и ги пренесовме 
ставовите на САД. Но, Македонија е 
суверена држава и има право да до-
несува сопствени одлуки. 

САД е водечка земја во мировните 
мисии во кои нашата земја актив-
но учествува. Имајќи го тоа пред-
вид, како го гледате учеството на 
АРМ во меѓународните мисии за 
градење на мирот? 

- Ние секогаш ќе бидеме благодарни 
за учеството на Македонија во опе-

рациите за поддршка на мирот во 
Ирак, во Авганистан, во Босна итн. 
Тоа е добро и за овие земји, за на-
шите напори, но е многу добро и за 
Македонија. Донесувањето на мир и 
стабилност во други делови на све-
тот носи корист и за Македонија и 
овие мисии овозможуваат одлично 
искуство и профил за македонските 
војници, команданти и за реформ-
ските напори на Министерството за 
одбрана. Јас имав можност да ги ви-
дам македонските сили во операција 
во текот на мојата работа во Ирак. 
Тие се импресивни, професионални 
и високо обучени и секој граѓанин 
на Македонија треба да биде горд 
на нив.    

Ангажманот на АРМ во овие мисии 
неизбежно придонесе за поголема 
меѓународна афирмација на Ре-
публика Македонија. Пред извес-
но време министерот Коњановски 
најави зголемување на бројот на 
македонски мировници во мисија 
заедно со американски војници од 
Националната гарда на Вермонт. 
Кое е Вашето мислење во однос 
на оваа одлука?

- Верувам дека оваа одлука ја по-
кажува континуираната заложба 
на Македонија за борба против те-
роризмот и помагањето да се до-
несе стабилност и мир во Авгани-
стан. Партнерството меѓу Вермонт 
и Македонија е многу успешна про-
грама. Државната партнерска про-
грама првично беше промовира-
на од мојот поранешен шеф, Колин 
Пауел. Мојот пријател, министерот 
Коњановски, демонстрираше му-

дрост и лидерство со оваа одлука. 

Која е Вашата генерална оцена за 
одбранбената соработка меѓу САД 
и Република Македонија?

 - Нашата одбранбена соработка е 
одлична. Задоволен сум што наша-
та Канцеларија за одбранбена со-
работка соработува толку добро 
и непосредно со Министерството 
за одбрана и со Армијата на Репу-
блика Македонија за иницирање и 
одржување на реформите кои се по-
требни за членството на Македонија 
во НАТО. Секогаш има простор да 
направиме нешто повеќе, тековни-
те програми, вклучувајќи го обра-
зованието и обуката, како и држав-
ното партнерство со Вермонт, прет-
ставуваат добра инвестиција за две-
те страни на нашето партнерство. 
Македонија се трансфомираше од 
корисник на безбедност во извозник 
на безбедноста. 

Покрај полноправното членство во 
НАТО, интеграцијата во ЕУ и пона-
таму останува еден од најголемите 
приоритети за Република 
Македонија. По либерализацијата 
на визниот режим, следниот че-
кор во приближувањето кон 
ЕУ е одредувањето датум за 
започнување на преговорите. Ко-
месарот Оли Рен, при негова-
та последна посета, најави дека 
има реални шанси да се исполнат 
критериумите, по што Републи-
ка Македонија би добила датум 
за отпочнување на преговорите. 
Дали Македонија има перспекти-
ва и реална шанса за тоа? 

- Навистина, на ова прашање по-
соодветно би Ви одговорил мојот 
пријател, амбасадорот Фуере и на-
шите колеги-дипломати кои ги прет-
ставуват земјите-членки на ЕУ. Но, 
многумина Македонци ми кажале 
дека реформите кои ги бара ЕУ за 
членство се добри за земјата сами 
по себе и за себе. Сите овие рефор-
ми: независно судство, политич-
ки дијалог, меѓуетничка хармонија 
и правичност, реформирана јавна 
администрација, добри избори – се 
работи кои секоја земја треба да 
ги поседува за да има вистинска 
демократија. Во мојата земја, САД, 
сè уште работиме и дебатираме на 
овие прашања, секојдневно, 233 го-
дини по нашата независност! Од таа 
причина, ние насочивме голем дел 
од нашата помош (околу 1 милијарда 
долари од добивањето на независ-
носта на Македонија па сè досега) 
за да ви помогнеме да ги исполни-
те овие цели. 

Македонската јавност беше изне-
надена од Вашето знаење на ма-
кедонскиот јазик. Кога научивте 
македонски и кој Ви помогна?

- Пред мојата прва служба во 
Македонија учев македонски јазик 
девет месеци (1996-97) во Институ-
тот за надворешна служба на Стејт 
Департментот. Имав добри профе-
сори од Македонија. Најдобрите лек-
ции, се разбира, доаѓаат од животот 
овде, комуницирањето со луѓето, 
гледањето телевизија, читањето 
весници... Би сакал мојот маке-
донски да биде уште подобар и да 
имам повеќе време за да го вежбам 
јазикот.

3. и 4. Амбаса-
дорот Рикер 
во својата 
канцеларија 
во новата ам-
басада на сад

Имајќи го предвид жанрот на ова 
списание, би ни кажале ли нешто 
за воената историја на Вашето 
семејство и колку Вие сте запозна-
ен со оружјето? 

 - Јас лично не сум служел војска. Јас 
се вработив во Надворешната служ-
ба на САД по завршувањето на фа-
култетот, делумно од причина што 
сакав да и понудам јавна служба на 
мојата земја. Мојот дедо, Валтер Ри-
кер, бил офицер во американска-
та морнарица во текот на Втората 
светска војна. Тој бил од западниот 
брег на САД (државата Вашингтон), 
но бил распореден во Атлантски-
от регион и влегол во Анцио во Са-
лерно и во Неапол и учествувал во 
инвазијата на Нормандија во 1944 го-
дина. Моето познавање на оружјето 
е ограничено. Мојот брат (кој има 
ранч во Орегон) е многу позапозна-
ен со различни видови оружје и тој 
ме научи некои работи. Пред мојата 
служба во Ирак, сопругата и јас мо-
равме да посетуваме курс за без-
бедност каде што имавме и обука со 
оружје – мило ми е што никогаш не 
моравме да го употребиме.  

На приемот што го организирав-
те по повод отворањето на нова-
та зграда на Амбасадата, Вашите 
гости ги забавуваше воениот орке-
стар на АРМ. Што ве натера да ги 
изберете токму нив?

 - Оркестарот на АРМ е одличен и 
бевме почестени што се согласија 
да свират на овој важен настан. Се 
надеваме дека следната година по-
вторно ќе дојдат на прославата на 
4 Јули!

Каде го поминавте летниот од-
мор?

- Во јули, сопругата и јас поми-
навме неколку дена на хрватско-
то крајбрежје на еден остров бли-
зу Сплит. Имаме среќа што имаме 
пријатели кои таму имаат куќа и оди-
ме по неколку пати во годината. На 
крајот на август ќе поминеме две 
седмици во Лондон и во Будимпеш-
та. Исто така, уживавме во неколку 
кратки патувања низ Македонија во 
текот на летото: Охрид, Преспански-
от регион, Берово и планините бли-
зу Скопје.

* Здравко Ризовски

Која е Вашата прва асоцијација 
кога ќе се спомене Република 
Македонија?

 - Помислувам на многубројните 
пријатели, на срдечноста на народот 
во оваа земја и на природните уба-
вини – планините и езерата. Се раз-
бира, во мојата природа е да помис-
лам и на храната, особено на ајварот 
и на пинџурот. 

Кои се местата кои семејството 
Рикер ги посетува во Република 
Македонија за да се релаксира од 
секојдневните обврски?

 - Матка е прекрасна. Особено сме 
љубители на Стоби и сакаме да 
ги комбинираме посетите на оваа 
локација со посета на некоја од пре-
красните винарии. 

5. Амбасадо-
рот рикер и 
сопругата 
солве со чле-
новите на ор-
кестарот на 
арм за вре-
ме на прие-
мот по по-
вод денот на 
независно-
ста и офи-
цијалното 
отворање на 
новата амба-
сада на сад, 2 
јули 2008 го-
дина


